Nafarroako Parlamentuko Mahaiak, 2017ko ekainaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Victoria Chivite Navascués andreak aurkeztutako gaurkotasun handiko galdera, Estatuarekin Atlantikotik Mediterraneora bitarteko trenbide-korridorearen gaineko hitzarmena sinatzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko ekainaren 26an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista talde parlamentarioaren eledun María Chivite Navascuések, Legebiltzarreko Erregelamenduan ezarritakoaren babesean, gaurkotasun handiko honako galdera hau egiten du, Garapen Ekonomikorako kontseilariak ekainaren 29ko Osoko Bilkuran ahoz erantzun dezan:

Geroa Bai talde parlamentarioak aurkeztutako adierazpen instituzionalaren karietara talde horren eledunak esan zuen Atlantikotik Mediterraneora bitarteko trenbide-korridoreari buruzko hitzarmena ekainaren amaiera alderako egonen zela itxita. Adierazpen horiek ikusita eta Nafarroako Gobernuak Ministerioarekin izandako bileraren ostean honako hau jakin nahi dugu:

Nafarroako Gobernuak noiz aurreikusten du sinatuko duela Estatuarekin Atlantikotik Mediterraneora bitarteko trenbide-korridoreari buruzko hitzarmena?

Iruñean, 2017ko ekainaren 26an

Foru parlamentaria: María Chivite Navascués

